
Yamunanjalih

யமுநாஞ்ஜலி:

ஹிமத⁴வளஹிமாத்³ரேர்யத்³யபி த்வம் ப்ரஸூதா
ப்ரத²யஸி யமுநே த்வம் காலிமாநம் ஜலௌகை:⁴ ।

கத²மித³மிதி வேத்தும் ந க்ஷமம் தேந க³த்வா
த்வது³த³யயமுநோத்ரிர்தே³வி நாஸேவி யேந ॥ 1॥

உபலவிஷமமார்கே³ணோத்ப்லுதைஸ்ஸ்யந்தி³தம் தே
விஹிதஹஸிதமுச்சைருர்மிபி⁴ர்மர்மரைஶ்ச ।

தடபத²மதி⁴ பாந்தீ²பூ⁴ய பஶ்யந் ஜலௌக⁴ம்
த்வது³த³யயமுநோத்ரிம் க³ந்துமேகஸ்ஸமர்த:² ॥ 2॥

தடபு⁴வி மஹிஷாணாம் தத்ர தத்ராஸிதாநாம்
ததிரபி தவ த்³ரு’ஶ்யா ப்⁴ராத்ரு’வாஹாந்வயாநாம் ।

த்வயி ப³ஹுமதிபா⁴ஜாம் ஸ்வாமிநோ நஸ்ஸ்வஸேதி
தவ ச ப³ஹுமதாநாம் ப்⁴ராத்ரு’வாஹப்ரஜேதி ॥ 3॥

அஸிதமஹிஷவ்ரு’ந்தை³ராஶ்ரிதாநூபதே³ஶை:

அநுதி³நமவகா³டை⁴ர்கா³ட⁴மாலோட்³யமாந: ।
யமப⁴கி³நி த்ரு’ஷார்தைரேஷ பீதாவஶேஷோ

ப⁴ஜதி ஸலிலபூரஸ்தே த்⁴ருவம் காலிமாநம் ॥ 4॥
த்வது³பரி பதிதாநாம் பர்வதேப்⁴யஶ்ஶிலாநாம்

தவ ஶுப⁴நவதோயை: தா⁴விதக்ஷாலிதாநாம் ।
வபுஷி த⁴வளிமாநம் ஸூர்யஜே லம்பி⁴தாநாம்

மலமுபஹரதீவ த்வஜ்ஜலே காலிமாநம் ॥ 5॥
ஹரிரபி தவ க்ரு’ஷ்ணம் வீக்ஷ்ய தோயம் த்வத³த்³பி:⁴

அஸிதிமபரிபுஷ்டிம் க்ரு’ஷ்ணவேஷேऽபி⁴லஷ்யந் ।
ஶிஶுரபி மது²ராயாம் கோ³குலேऽபூ⁴த் குமார:
தடமதி⁴ தவ வ்ரு’ந்தா³ரண்ய ஆஸீத் கிஶோர: ॥ 6॥

யமுநாஞ்ஜலி:

ஶ்ரிதஜநமலஜாலக்ஷாலநைகவ்ரதா த்வம்
யமப⁴கி³நி மதீ³யம் க்ஷாலயித்வா மலௌக⁴ம் ।

த்வயி நிஹிதமதேம கோ³பவேஷஸ்ய விஷ்ணோ:

சரணகமலஸேவாம் ஶாஶ்வதீம் ப்ராபயேதா:² ॥ 7॥
அதி⁴கரதிமவேக்ஷ்ய த்வய்யதோ நந்த³ஸூநோ:
தமதி⁴ஜிக³மிஷூணாம் த்வஜ்ஜலே மஜ்ஜிதாநாம் ।

நயநயுக³விம்ரு’ஷ்டை: கஜ்ஜலைர்வல்லவீநாம்
நியதமதி⁴கமாஸீர்நீலநீரா புரா த்வம் ॥ 8॥

உபஜிக³மிஷவஸ்தம் பர்வதம் ஸர்வஸேவ்யம்
கத²மபி யமுநோத்ரே: கேசநாதீவ த⁴ந்யா: ।

ப்ரத²மபதி³ஹநூமச்ச²ட்டிமாக³த்ய தி³க்³ப்⁴ய:
க²ரநரஹயரூடா⁴ வா ஸ்வபத்³ப்⁴யாம் ப்ரயாந்தி ॥ 9॥

க²ரகிரணஸுதாயா:ஸ்தா²நமுத்பத்திபூதம்
க²ரவரமதி⁴ரூடா:⁴ ப்ராதருத்தா²ய யாந்தி ।

க²ரரிபுபத³தா³ஸச்ச²ட்டித: ப்ரஸ்தி²தாஸ்தே
க²ரகரகுலகேதுப்ரேயஸீச்ச²த்³யதீதா: ॥ 10॥

க²ரகு²ரததிகா⁴த: கர்கஶேநாத்⁴வநாऽதே:³
க²ரவரமதி⁴ரூடா: ⁴ யே ஸ்வஸுஸ்தம் யமஸ்ய ।

க²ரஜலயமுநோத்ரம் யாந்தி தே நைவ யாந்தி
க²ரவரமதி⁴ரூடா⁴ஸ்தாம் தி³ஶம் ப்⁴ராதுரஸ்யா: ॥ 11॥

ப்ரத²மமநிலஸூநோஶ்ச²ரிக்³ரே ஸுரர்ஷை:

தத³நு ஸரிதி ஸேதுர்யத்ர பூ²லச்ச²ஹிரிந்தே⁴ ।
அத² ப்⁴ரு’ஶரமணீயோ ஜாநகீச்ச²ட்டிரேவ

விலஸதி யமுநோத்ரேரத்⁴வநிச்ச²ட்டிபங்க்தி: ॥ 12॥
ப்ரப⁴வதி யமுநோத்ரிம் ப்ராப்துமேகோ மநுஷ்ய:
இதரநரத்⁴ரு’தஸ்ஸந் பாத³யாத்ராஸ்வஶக்த: ।

நரம்ரு’தநிஜகாயஸ்ஸ்பஷ்டகௌபே³ரபோ⁴க:³
ஸ ப⁴வதி யமுநாயா: த³ர்ஶநாத் பூர்வமேவ ॥ 13॥

க்வசிது³பலபதே²ந ப்ரஸவந்நிர்ஜ²ரீபி: ⁴
க்வசந ஹிமவ்ரு’தா: க்வாபி ஶைலைர்வநாட்⁴யை: ।

யமுநாஞ்ஜலி:

ஹரிதஹரிது³பாந்த: ப்ராந்த ஏஷ ப்ரஶாந்த:
ஹரதி ஜ²டிதி காந்தஸ்ஸ்வாந்தமாக³ந்துகாநாம் ॥ 14॥

விலஸதி யமுநோத்ரீ மந்தி³ரம் ப்ரத்நமேகம்
ஜயதி பவநபுத்ர: பூஜ்யமாநோ யத³ந்த: ।

நிஜகு³ருதநயாயா: க்ஷேத்ர உத்பத்திபூதே
நிஜகு³ருவரகுண்ட³ம் ரக்ஷதி ப்ரேக்ஷமாண: ॥ 15॥

அத²ஹிமகி³ரிகூடைராவ்ரு’தே ஶாந்தகாந்தே
ஹிமசயத⁴வளாக்³ரஸ்யாத்³ரிஶ‍்ரு’ங்க³ஸ்ய பாதே³ ।

ஶிஶிரஸலிலபூர்ண:குண்ட³ ஏகோ விஶால:

ஜக³தி விதி³தநாமா பா⁴தி ஸப்தர்ஷிகுண்ட:³ ॥ 16॥
ஹிமஶிஶிரிததோயோத்பத்ய ஸப்தர்ஷிகுண்டா³த்

ப்ரவஹதி யமுநோத்ரே: பார்ஶ்வதஶ்ஶீததா⁴ரா ।
க்வதி²தஸலிலதப்யத்ஸூர்யகுண்டோ³பகண்டே²

மிலதி யமுநயா ஸா தப்தகுண்ட³க²விண்யா ॥ 17॥
ஜயதி யமப⁴கி³ந்யா: நேத்ரமுத்க்ஷிப்ததப்த-
பய இஹ யமுநோத்ரீ பஶ்யத³ம்ஹோऽவிநாஶி ।

தி³நமணிதநயா ஸாப்யாலயே பார்ஶ்வவர்தி-
ந்யநுதி³நமுபயாதைர்வந்த்³யதே யாத்ரிவ்ரு’ந்தை:³ ॥ 18॥

அபி யதி³ நிஜநாம்நா வர்ணதஶ்சாபி க்ரு’ஷ்ணா
த்வமிவ ப³ஹுமதாऽऽஸீத் ஸா ந க்ரு’ஷ்ணஸ்ய பூர்வம் ।

அமஜத³பி⁴ம்ரு’தத்வம் த்³ரௌபதீ³ஸாऽத² தப்த்வா
தப இஹ யமுநோத்ரீ த்³ரௌபதீ³குண்ட³பார்ஶ்வே ॥ 19॥

ப்ரவஹஸி யமுநோத்ரேஸ்ஸூர்யஜே ஸ்வச்ச²தோயா
ஜநபத³மகி²லம் ந: பாவயந்தீ ததா²ந்தே ।

மிலஸி ஸுரதடிந்யா மேலநாத்³யத்ர ஜாத:
ஸுரநரமுநிஸேவ்யஸ்தீர்த²ராஜ ப்ரயாக:³ ॥ 20॥

தடமதி⁴ மது²ராக்³ராதே³ஹலீதி ப்ரஸித்³த⁴ம்
வஹஸி நக³ரவ்ரு’ந்த³ம் வாரிணா த்வம் புநாநா ।

ஹரிவிஹரணபூதம் கோ³குலம் தச்ச வ்ரு’ந்தா³-
வநமபி பரிரப்⁴ய த்வம் ஸ்வயம் பூயமாநா ॥ 21॥

யமுநாஞ்ஜலி:

அதி⁴கக்ரு’ஷிக்ரு’தே தே ப³ந்த⁴நம் காரயித்வா
நிகி²லமபி ச ப³ந்தே⁴ த்வஜ்ஜலம் பூரயித்வா ।

அபி தடக³மத⁴ஸ்தாத³வ்சலம் வஞ்சயித்வா
சரதி கத²மத⁴ர்ம த்வாம் ஜநஶ்ஶோஷயித்வா ? ॥ 22॥

யமப⁴கி³நி ததா²ऽபி த்வம் த³யாமய்யமீஷு
ஶிஶுஷு கருணயார்த்³ரா காऽபி மாதா யதா² வா ।

க்ரு’ஷிப²லமபி பூ⁴ய: பேயதோயம் ததோ²ஜ
விதரஸி ஸகலம் யத் ஜீவநம் ஸ்வம் விஸ்ரு’ஜ்ய ॥ 23॥

மலஸலிலமமேத்⁴யம் த்வய்யஹோ பாதயித்வா
வித³த⁴தி ஹி மஹாந்தம் பா⁴ரதீயா:அத⁴ர்மம் ।

தத³பி விஷமாணா பூதிது³ர்க³ந்த⁴ஜாதம்
வஹஸி கருணயா ந: பாபிந: பாவயந்தீ ॥ 24॥

மிஹிரது³ஹித்ரு’பூ⁴தா ஸா கலிந்தா³த்மஜாதா
ஹிமகி³ரிஸமுதே³தா போஷ்யபுத்ரீ ஹிமாத்³ரே: ।

பித்ரு’பதிப⁴கி³நீ ஶ்ரீக்ரு’ஷ்ணகேலீஸகீ²ஹா !

த்யஜதி பதிமலவா தே³ஹமாஶ்ரித்ய க³ங்கா³ம் ॥ 25॥
உபஶமயிதுகாமைருக்³ரஸம்ஸார-தாபம்

உசிதமுபநதாபி:⁴ ப்ரோக்ஷணம் யாமுநாத்³தி:⁴ ।
உதரவிதநயாயா: உக்தநுத்யா அமுஷ்யா:
உருப²லமுபகார்யா: ப்ரேக்ஷணம் தைஸ்ஸக்ரு’த்³ வா ॥ 26॥

இதி தரணிஸுதாயா: பா³லக்ரு’ஷ்ணப்ரியாயா:
ப⁴வத³ஹநஶமந்யா: ப⁴க்திமுக்திப்ரதா³யா: ।

கவிமணிரிஹ நாம்நா ஸுந்த³ரஶ்சைவ ராஜா
வ்யதநுத யமுநாயாஸ்ஸுந்த³ரம் ஸ்தோத்ரமேதத் ॥ 27॥

இதி ஶ்ரீ ஏஸ்.ஸுந்த³ராஜ: விரசிதா யமுநாஞ்ஜலி:ஸமாப்தா ।

